
Fundur skólaráðs Hofsstaðaskóla 
miðvikudaginn 15. janúar 2020 

Fundarmenn: Kamilla Sigurðardóttir og Sigríður Sigurjónsdóttir fulltrúar foreldra, Vigdís Rut og Sara 
Margrét fulltrúar nemenda, Hrönn Kjærnested og Kristín Thorarensen fulltrúar kennara, Magndís 
Anna Arnarsdóttir fulltrúi starfsmanna, Kristrún Sigurðardóttir fulltrúi grenndarsamfélag, Hafdís Bára 
Kristmundsdóttir skólastjóri. 
 

Dagskrá:  
1. Skóladagatal 2020-2021. Skólastjóri kynnti drög að skóladagatali næstu tveggja 

skólaára og gerði grein fyrir þeim reglum sem um það gilda. Leikskólar hafa skilað inn 

athugasemdum sínum við tillöguna og á eftir að samræma þær við þarfir 

grunnskólans. Fundað verður um það á næstu dögum. Skólaráð mun fá lokatillögu 

senda í tölvupósti og tekur síðan afstöðu til hennar.  

2. Athugun á aðstöðu fyrir reiðhjól við skólann. Skólastjóri gerði grein fyrir úttekt sem 

starfsmaður Hjólafærni gerði fyrir Garðabæ. Talin voru stæði fyrir reiðhjól og gerða 

tillögur að úrbótum. Lagt til að fjölda hjólreiðastæðum verulega og skipa þeim út fyrir 

betri og hjólavænni grindur. Ekki er vitað um næstu skref í úttektinni.  

3. Erindi frá foreldrum. Foreldrafélagið vill styrkja skólastarfið með gjöf og spyr hvað 

vanti helst í skólann. Skólanum er umhugað um að slík gjöf sé eitthvað sem gagnist 

sem flestum nemendum. Nefnt var að gaman væri að mála leiki á skólalóðina með 

varanlegri málningu. Endurnýja þurfi stærðfræðigögn sem sum eru orðin úr sér 

gengin. Náttúrufræðigögn má líka endurnýja og þá sérstaklega Herra Beina sem er 

beinagrind í fullri stærð sem er orðin lúin. Landakort, míkrófóna og ræðupúlt ásamt 

spilum og bókum. Stjórnendur munu skoða þetta og ræða við kennara.  

4. Virkni foreldra. Fulltrúar foreldra og formaður foreldrafélagsins lýsa áhyggjum sínum 

að lítilli virkni bekkjarfulltrúa og því að örfáir foreldrar mæta til leiks í viðburði á 

vegum foreldrafélagsins. Góð þátttaka er í viðburðunum, Jólaföndur og bingó en 

örfáir foreldrar eru tilbúnir til þess að leggja fram vinnu. Spurt er hvort skólinn hafi 

einhver úrræði.  

5. Erindi frá nemendum. Nemendur vilja hafa fleiri bekkjarfundi og vinna meira eins og 

unnið var þegar teknar voru saman reglur um snjókast.  

6. Önnur mál. Formaður Grunnstoða hafði samband við skólastjóra vegna erinda sem 

leggja á fyrir fund Grunnstoða og bæjarstjóra á næstunni. Skólaráð telur brýnt að fara 

í úttekt og úrbætur á umferð og aðkomu að skólanum og gera verði breytingar sem 

auka öryggi gangandi vegfarenda og liðki fyrir umferð sem er mjög þung. Fulltrúar 

Hofsstaðaskóla munu taka þetta mál upp við bæjarstjóra.  

7. Næsti fundur skólaráðs er á dagskrá 18. mars. n.k.  

 

Fundi slitið kl. 16.00.  

 
Fundargerð ritaði, Hafdís Bára Kristmundsdóttir skólastjóri 

 
 


